
     హేమను గూడి యేను సుఖియించితి పంచశతాబ్దముల్ రహిన్. 274, 



శా. ఏమో యీశ్వరమాయ యే నెఱుఁగ తండ్రీ హేమతో నున్న చో 

    వ్యామోహంబునఁ బెద్ద కాలము క్షణంబై తోచు నా చెల్వనె

    మ్మో మొక్కించుక చూడకున్న నిమిషంబున్ గల్పమౌ వేయు నే 

    లా మే లెట్టిదొ దాని యిల్లు పెడఁబాయన్ లే నహోరాత్రముల్. 275 



శా. ఆయెన్ బోయెను నాటిజోలి యిఁక నేలా యీవలన్ వింటివే

     యోయయ్యా యిటు గొన్నినాళ్లు సన నాయోగంబునన్ దౌహృద 

     శ్రీ యప్పద్మపలాశలోచన ధరించెన్ గాంచె మాయావి యౌ 

     మాయావిన్ మఱి దుందుభిన్ బిదప నిమ్మందోదరీకన్యకన్.   276 



చ. అనిమిషు లంతటన్ బిలువ నంపిన న న్నెడఁబాసి హేమ వో

    యిన నది లేని చోట వసియింప సహింపక సంసృతి ప్రవ 

    ర్తనము జుగుప్ప గాఁ గని విరాగుఁడ నై తప మాచరింపఁ బో 

    వనె సమకట్టి యీసుత వివాహము సేయఁ దలంచి యిమ్మెయిన్ 277 



క. తగువాని నెందుఁగానక , జగతిన్ గ్రుమ్మరెద రాత్రిచరశేఖర నీ

    దగుకులము నామ మే వినఁ, దగుదు ననుచుఁ దోఁచె నేనిఁ దగు వివరింపన్ . 



ఉ. నా విని పంక్తికంఠుఁడు మనంబున సంతస మంది యో మహా

    త్మా విను నాకు బ్రహ్మ ప్రపితామహుఁడేను బులస్త్యపౌత్రుఁడన్ ్రే

    బావనమూర్తి విశ్రవుఁడు మజ్జనకుండు జగంబునన్ దశ 

    గ్రీవుఁడు నా బ్రసిద్ధుఁడ నరీణపరాక్రమ ధైర్య ధుర్యుడన్.  279 



మ. లవణాంభోధిగభీరఖేయవృత మౌలంకాపురం బేలుదున్ 

     స్వవయోరూపకులానురూప యగుకన్యన్ గోరుచున్నాఁడ లే 

     దు వివాహం బని పల్కిన మయుఁడు సంతోషించి యర్హుం డితం 

     డవు మత్పుత్త్రిఁ బరిగ్రహించుటకు నూహాపోహ లింకేటికిన్         280 



క.   అని కృతనిశ్చయుఁడై య, ద్దనుజమణికి దారవోసెఁ దనపుత్రి, మయుం

      డనలునిసన్నిధి నతడున్ , దనరుచుఁ బాణిగ్రహణముఁ దగ నొనరించెన్ 281. 



శా.  మాణిక్యోజ్జ్వలకంకణస్ఫురిత మౌమందోదరీకన్యకా 

      పాణిన్ బట్టిన సాత్త్వికోదయము సూపట్టెన్ దశగ్రీవుమై  

      క్షోణీనాయక యెంతతామసగుణస్థుం డైనచో సద్గుణ 

      శ్రేణిన్ మించినవారిపొం దొలసినఁన్ జేకూరుఁ దద్భావమున్ .    282 



ఉ.   రాక్షసరాజ్యలక్ష్మి యన రంగు వహించిన యప్పయోజప

      త్త్రేక్షణనిట్లుపెండ్లి యయి యెంతయు వేడ్క దశాస్వరాక్షసా 

      ధ్యక్షుఁడు మామకు బహువిధార్చన లిచ్చిన నాతఁడు లలా 

      టాక్షుని నైన నొంచునొక యద్భుతశ క్తి యొసంగి ప్రేముడిస్ .    283.

